
Kinandi -   Abakalĩ   Amasako - Wives Scriptures

Abanya Efeso  5:22-24 Abakalĩ,  mowe abĩba nywe, ngoko mũkowa
Omukama.  23  Kusangwa  omulume  awite  ehamũlĩ  oko  mũkalĩ
wuwe,  ngoko  Kristo  awite  ehamũlĩ  oko  kanĩsa.  Kandi  Kristo  nĩ
mũlamya w'ekanĩsa omubiri wuwe. 24 Neryo ngoko ekanĩsa ĩkowa
Kristo, litolere abakalĩ ĩbowa abĩba wabo omo myatsi yosĩ.

Abanya  Efeso  5:31,33  Ngoko kĩsakĩre  kiti,  Busana n'omwatsi  oyu
omundu asyasĩganĩa ĩse na nyĩnya, asyalanda oko mũkalĩ wuwe,
n'ababiri abo basyabya muguma. 32 Hano hali erĩkũmbo lĩnene;
nĩkwa ngahula Kristo n'ekanĩsa. 33 Nenyũ nibya, obuli mundu omo
katĩkatĩ kenyũ anze mũkalĩwe ngoko akayanza ĩyowene; n'omũkalĩ
naye akenge ĩba wuwe. 

1 Abanya Korĩnto 7:3-5 Omulume ahe mũkalĩwe ebimutolere, kandi
nibya  omũkalĩ  ahe  ĩba  wuwe  ebimutolere.  4  Omũkalĩ  siawite
hamũlĩ  oko  mubiri  wuwe,  nĩkwa  ĩba  wuwe  yuli  n'ehamũlĩ  eyo.
Kandi  omulume  siawite  ehamũlĩ  oko  mubiri  wuwe,  nĩkwa
omũkalĩwe  yuwite  ehamũlĩ  eyo.  5  Sĩmwĩmane  mutalialagana
erikola  mutya,  imwatoka  erĩyĩhĩra  okw'isaba,  neryo
ĩmwaswahĩndana  haguma,  Satanĩ  akasyabalengako  busana
n'eritindatũlera lyenyũ.

1 Abanya Korĩnto 7:34 Neryo erisonda liwe ligabene, omutima wuwe
ali ko myatsi ĩbĩrĩ. Kandi omũkalĩ oyũtahĩkĩbwe, kutse omumbesa,
bakatsomana  omũbĩrĩ  w'Omukama,  iniatoka  eribya  mũbũyĩrĩre
omo mubiri n'omo kĩrĩmũ; nĩkwa omũkalĩ oyũhĩkĩbwe akatsomana
emyatsi y'ekihugo, kusangwa anzĩre erĩtsemesya ĩba wuwe.

Abanya  Kolosaĩ  3:18  Abakalĩ,  mowe  abĩba  nywe,  ngoko  litolere
imwakola ng'Abakristo.

1 Tĩmoteo 2:11-15 Abakalĩ bangiga omo bũkũtũ-kũtũ ibakayolobeka.
12 Kandi sĩndĩrĩga omũkalĩ akakangĩrĩrya kutse eribya n'ehamũlĩ
oko  balume,  nĩkwa  babye  bũkũtũ.  13  Kusangwa  Adamu  yo
watsũka  erihangikwa,  n'enyũma  w'aho  Hawa.  14  Kandi  Adamu
mwatatebĩbwa,  nĩkwa omũkalĩ  yo  watebĩbawa,  yo  wahalaya.  15
Nĩkwa  omũkalĩ  asyalamĩbwa  omw'ibuta  bana,  amakwamirira
omw'ĩkĩrĩrya n'olwanzo, n'eriyihigula, kandi omw'ĩteya.

Genesis 3:16 - 1 Petero 3:1-6 Litya nenyũ ĩnywe bakalĩ, mowe abĩba
nywe,  neryo  abatĩowa  ekĩnywa  kya  Nyamuhanga  batoke
erĩsĩngwa  n'erĩkĩrĩrya  busana  n'emigendere  y'abakalĩ  babo,
isibetabwirwa  ekĩnywa  n'ekiguma.  2  Kusangwa  bakalebaya



emigendere  yenyũ  mibuya  eyikakenga.  3  N'obubuya  bwenyũ
sibubye  obw'eyĩhya,  ng'eriluka  esyonzwiri,  n'eriambala  emisege
y'esyamagetsi,  n'eriambala  emyambalire  yowene.  4  Nĩkwa
obubuya  bwenyũ  bubye  bw'omutima  owali  omwisi  w'omundu.
Bubye obubuya bw'ekĩrĩmũ ekihehere n'eky'obũkũtũ, ekitetsanda.
Obubuya obo ni bw'obũgũlĩ bunene embere sya Nyamuhanga. 5
Kusangwa  litya  kera  abakalĩ  babũyĩrĩre,  abahĩra  amaha  uku
Nyamuhanga,  babya  bakayĩsũga,  n'erĩowa  abĩba  wabo.  6  Sara
naye mwowa Abrahamũ, n'erimwahula mo mukama. Nenyũ muli
bana buwe mwamakola n'eritendiubaha kindu.

Tĩto  2:1-5  Nĩkwa  uwe,  ũbũge  emyatsi  eyitolere  erĩkangĩrĩrya
eritunganene.  2  Ubwire  abasyakulu  uti  sĩbakũnde,  babye
b'amenge,  bayĩtegaye;  babye  abakalĩre  omw'ĩkĩrĩrya,  n'omo
lwanzo,  n'omw'ĩyĩyĩnĩa.  3 Kandi mubwire abakekulu, nabo nibya
babye  n'emibere  eyikakenga  Nyamuhanga,  sibabye  bakatonga
abandu,  kandi  sibabye  bakakũnda  obwabũ,  babye
ĩbakakangĩrĩraya emyatsi mibuya. 4 Kandi bakangĩrĩraye abakalĩ
balere  erianza  abĩba  wabo,  banze  abana  babo,  5  bayĩtegaye,
babye  bakayihigula  oko  bibi.  Babye  bakakola  omũbĩrĩ  w'eka,
babye  bagenge,  bakenge  abĩba  wabo,  neryo  ekĩnywa  kya
Nyamuhanga sikitsumawe.

1  Abanya Korĩnto 11:5-7,10 Kandi obuli mũkalĩ oyuteswika omutwe
wuwe  omugulu  akasaba  kutse  erĩtũlago,  akahemula  omutwe
wuwe, y'ĩba wuwe; kusangwa alingene n'omũkalĩ oyo wabĩrĩsĩswa
oko mutwe. 6 Kusangwa omũkalĩ amatindaswika omutwe wuwe,
angatwa  esyonzwiri  siwe,  nĩkwa  lyamabya  ĩnĩ  ĩsoni  busana
n'omũkalĩ  erĩtwa  esyonzwiri  siwe  kutse  erĩsĩsa  omutwe  wuwe,
aswike  omutwe wuwe.  7  Omulume siangaswika omutwe wuwe,
kusangwa  iye  akakanganaya  ekĩsosekanĩo  n'olukengerwa  bya
Nyamuhanga.  Nĩkwa  omũkalĩ  akakanganaya  olukengerwa
lw'omulume.  10  Neryo  busana  n'abamalaĩka,  omũkalĩ  atolere
iniabya n'ekĩmĩnyĩsyo ky'ehamũlĩ oko mutwe wuwe.

Mĩsyo  12:4; 14:1; 19:13; 21:9,19; 25:24; & 27:15,16 - contentious &
angry Abakalĩ.

Mĩsyo 31:10-31 - The Virtuous Abakalĩ.

